
Священник: Мир всем. 

Чтец: И ду́хови твоему́. 

Диакон: Прему́дрость. 

 

Чтец: Прокимен, глас 8: Во всю зе́млю изы́де 

веща́ние их, / и в концы́ вселе́нныя глаго́лы их. 

Лик: Во всю зе́млю изы́де веща́ние их.... 

Чтец: Небеса́ пове́дают сла́ву Бо́жию, творе́ние же 

руку́ Его́ возвеща́ет твердь. 

Лик: Во всю зе́млю изы́де веща́ние их.... 

Чтец: Ин Прокимен, глас 1: Уста́ моя́ возглаго́лют 

прему́дрость, / и поуче́ние се́рдца моего́ ра́зум. 

Лик: Уста́ моя́ возглаго́лют прему́дрость. 

Диакон: Прему́дрость. 

 

Чтец: Ко Евре́ем посла́ния свята́го Апо́стола Па́вла 

чте́ние. 

И паки диакон: Во́нмем. 

Чтец: Бра́тие, Мелхиседе́к, царь Сали́мский, 

свяще́нник Бо́га Вы́шняго, и́же сре́те Авраа́ма 

возвра́щшася от се́ча царе́й и благослови́ его́, ему́же 

и десяти́ну от всех отдели́ Авраа́м. Пе́рвее у́бо 

сказу́ется царь пра́вды, пото́м же царь Сали́мский, 

е́же есть, царь ми́ра, без отца́, без ма́тере, без 

при́чта ро́да, ни нача́ла днем, ни животу́ конца́ име́я, 

уподо́блен же Сы́ну Бо́жию, пребыва́ет свяще́нник 

вы́ну. Ви́дите же, ели́к сей, ему́же и десяти́ну дал 

есть Авраа́м патриа́рх от избра́нных. И прие́млющии 

у́бо свяще́нство от сыно́в Леви́ин за́поведь и́мут 

одеся́тствовати лю́ди по зако́ну, си́речь, бра́тию 

свою́, а́ще и от чресл Авраа́мовых изше́дшую. Не 

причита́емый же ро́дом от них, одеся́тствова 

Авраа́ма и иму́щаго обетова́ния благослови́.   

 (Зач. 315Б., Евр.7:1-6) 

 

Бра́тие, повину́йтеся наста́вником ва́шим и 

покаря́йтеся, ти́и бо бдят о душа́х ва́ших, я́ко сло́во 

возда́ти хотя́ще, да с ра́достию сие́ творя́т, а не 

воздыха́юще, несть бо поле́зно вам сие́. Моли́теся о 



нас, упова́ем бо, я́ко добру́ со́весть и́мамы во всем, 

до́бре хотя́ще жи́ти. Ли́шше же молю́, сие́ твори́те, 

да вско́ре устро́юся вам. Бог же ми́ра, возведы́й из 

ме́ртвых Па́стыря овца́м вели́каго, кро́вию заве́та 

ве́чнаго, Го́спода на́шего Иису́са Христа́, да соверши́т 

вы во вся́ком де́ле бла́зе, сотвори́ти во́лю Его́, творя ́

в вас благоуго́дное пред Ним, Иису́с Христо́м. Ему́же 

сла́ва во ве́ки веко́в. Ами́нь.   

 (Зач. 335., Евр.13:17-21) 

 

Brüder, Melchisedek, König von Salem und Priester des 

höchsten Gottes; er, der dem Abraham, als dieser nach dem 

Sieg über die Könige zurückkam, entgegenging und ihn 

segnete und welchem Abraham den Zehnten von allem gab; 

er, dessen Name «König der Gerechtigkeit» bedeutet und 

der auch König von Salem ist, das heißt «König des 

Friedens»; er, der ohne Vater, ohne Mutter und ohne 

Stammbaum ist, ohne Anfang seiner Tage und ohne Ende 

seines Lebens, ein Abbild des Sohnes Gottes: dieser 

Melchisedek bleibt Priester für immer. Seht doch, wie groß 

der ist, dem selbst Abraham, der Patriarch, den Zehnten 

vom Besten der Beute gab! Zwar haben auch die von den 

Söhnen Levis, die das Priesteramt übernehmen, den 

Auftrag, den gesetzmäßigen Zehnten vom Volk zu erheben, 

das heißt von ihren Brüdern, obwohl auch diese aus 

Abraham hervorgegangen sind; jener aber, der seinen 

Stammbaum nicht von ihnen herleitet, hat von Abraham 

den Zehnten genommen und den Träger der Verheißungen 

gesegnet. 

Brüder, Gehorcht euren Vorstehern und ordnet euch ihnen 

unter, denn sie wachen über euch und müssen 

Rechenschaft darüber ablegen; sie sollen das mit Freude 

tun können, nicht mit Seufzen, denn das wäre zu eurem 

Schaden. Betet für uns! Zwar sind wir überzeugt, ein gutes 

Gewissen zu haben, weil wir in allem recht zu leben suchen; 

umso dringender aber bitte ich um euer Gebet, damit ich 

euch recht bald zurückgegeben werde. Der Gott des 

Friedens aber, der Jesus, unseren Herrn, den erhabenen 

Hirten seiner Schafe, von den Toten heraufgeführt hat 

durch das Blut eines ewigen Bundes, er mache euch tüchtig 

in allem Guten, damit ihr seinen Willen tut. Er bewirke in 

uns, was ihm gefällt, durch Jesus Christus, dem die Ehre sei 

in alle Ewigkeit. Amen. 



Священник: Мир ти. 

Чтец: И ду́хови твоему́. 
Диакон: Прему́дрость. 
Чтец: Аллилу́иа. Аллилу́иа. Аллилу́иа, глас 1. 

Чтец: Испове́дят небеса́ чудеса́ Твоя́, Го́споди, и́бо 

и́стину Твою́ в Це́ркви святы́х. 

Лик: Аллилу́иа. Аллилу́иа. Аллилу́иа. 

Чтец: Бог прославля́ем в сове́те святы́х. 

Лик: Аллилу́иа. Аллилу́иа. Аллилу́иа. 

Чтец: Уста́ пра́веднаго поуча́тся прему́дрости, и язы́к 

его́ возглаго́лет суд. 

Лик: Аллилу́иа. Аллилу́иа. Аллилу́иа. 

 


